
ကျွန်တော်တို့က ကိုယ်တော်သည် ကျွန်တော်မျိုးတို့၏
အရှင်သခင်ဖြစ်ပါသည်ဟု ပြောကြားခဲ့သည်။ ထိုအခါ

ကိုယ်တော်က အလ္လာဟ်အရှင်မြတ်သာလျှင်
အရှင်သခင်ဖြစ်သည်ဟု မိန့်ကြားတော်မူသည်။

ကျွန်တော်တို့က (ကိုယ်တော်သည်) ကျွန်တော်တို့ထဲတွင်
အမွန်မြတ်ဆုံး၊ ပေးကမ်းမှုအရှိဆုံး ဖြစ်တော်မူပါသည်ဟု

ပြောကြားခဲ့သည်။ ထိုအခါ ကိုယ်တော်က
မိန့်ကြားတော်မူသည်မှာ အသင်တို့ပြောရမည့်

စကားကိုသာပြောပါ သို့မဟုတ် အသင်တို့ပြောရမည့်
အချို့စကားကိုသာပြောပါ။ (ငါကိုယ်တော်အား

ချီမွမ်းရာတွင်) ရှိုင်သွာန်မိစ္ဆာက သင်တို့အား
မလှည့်ဖျားပါစေနှင့်။

အဗ်ဒုလ္လာဟ် ဗင်န် ရှိခ်ခီးရ် (ရဿွိယလ္လာဟုအန်ဟု)က ဆင့်ပြန်ခဲ့သည်။ ကျွန်တော်သည်
ဗနီအာမိရ် ကိုယ်စားလှယ်အဖွဲ့နှင့်အတူ အလ္လာဟ်ရှင်မြတ်၏ ရစူလ်တမန်တော်
(ဆွလ္လလ္လာဟုအလိုင်းဟိဝစလ္လမ်)ဆီသို့ သွားရောက်ခဲ့သည်။ ကျွန်တော်တို့က

ကိုယ်တော်သည် ကျွန်တော်မျိုးတို့၏ အရှင်သခင်ဖြစ်ပါသည်ဟု ပြောကြားခဲ့သည်။ ထိုအခါ
ကိုယ်တော်က အလ္လာဟ်အရှင်မြတ်သာလျှင် အရှင်သခင်ဖြစ်သည်ဟု မိန့်ကြားတော်မူသည်။

ကျွန်တော်တို့က (ကိုယ်တော်သည်) ကျွန်တော်တို့ထဲတွင် အမွန်မြတ်ဆုံး၊
ပေးကမ်းမှုအရှိဆုံး ဖြစ်တော်မူပါသည်ဟု ပြောကြားခဲ့သည်။ ထိုအခါ ကိုယ်တော်က

မိန့်ကြားတော်မူသည်မှာ အသင်တို့ပြောရမည့် စကားကိုသာပြောပါ သို့မဟုတ်
အသင်တို့ပြောရမည့် အချို့စကားကိုသာပြောပါ။ (ငါကိုယ်တော်အား ချီမွမ်းရာတွင်)

ရှိုင်သွာန်မိစ္ဆာက သင်တို့အား မလှည့်ဖျားပါစေနှင့်။
[صحيح] [رواه أبو داود وأحمد]

လူတစ်စုသည်  တမန်တော်မြတ်  (ဆွလ္လလ္လာဟုအလိုင်းဟိဝစလ္လမ်)ထံသို့  လာရောက်ခဲ့ကြသည်။
၎င်းတို့သည်  ကိုယ်တော့်ထံ  ရောက်သည့်အခါ  ကိုယ်တော်မနှစ်သက်သည့်  စကားအချို့အား
(ကိုယ်တော်အား  ချီမွမ်းသည့်အနေဖြင့်)  ပြောဆိုခဲ့ကြသည်။  ၎င်းတို့က  ကိုယ်တော်သည်
ကျွန်တော်မျိုးတို့၏  အရှင်သခင်ဖြစ်ပါသည်ဟု  ပြောကြားခဲ့သည်။  ထိုအခါ
ကိုယ်တော်မြတ်(ဆွလ္လလ္လာဟုအလိုင်းဟိဝစလ္လမ်)က  ၎င်းတို့အား  ပြောကြားတော်မူသည်။
အလ္လာဟ်အရှင်မြတ်သာလျှင်  အရှင်သခင်ဖြစ်သည်။  ထိုအရှင်မြတ်သည်
မိမိအဖန်ဆင်းခံများအပေါ်  ပြီးပြည့်စုံသည့်  ဩဇာအာဏာရှိပြီး  ၎င်းတို့သည်  အရှင်မြတ်၏

ကျွန်များသာဖြစ်ကြသည်။  ၎င်းတို့က  ကိုယ်တော်သည်  ကျွန်တော်တို့ထဲတွင်
အမွန်မြတ်ဆုံးဖြစ်တော်မူပြီး  အဆင့်အတန်း၊  ဂုဏ်သိက္ခာ၊  ဂုဏ်အရည်အချင်းအားဖြင့်
အမြင့်မားဆုံး  ဖြစ်တော်မူပြီး၊  ကိုယ်တော်သည်  ပေးကမ်းမှုအရှိဆုံး  အကြီးမြတ်ဆုံး၊
အရက်ရောဆုံး၊  အကြီးကျယ်ဆုံးနှင့  ဂုဏ်အသရေ  အကြီးမြတ်ဆုံးဖြစ်တော်မူပါသည်ဟု
ပြောကြားခဲ့သည်။ ထို့နောက် တမန်တော်မြတ် (ဆွလ္လလ္လာဟုအလိုင်းဟိဝစလ္လမ်)က ၎င်းတို့အား
သာမာန်စကားများကိုသာ  ပြောဆိုရန်၊  စကားလုံးများကို  ချဲ့ကားခြင်းမပြုရန်နှင့်
တားမြစ်ထားသည့်  ‘ရှိရ်က်’ဖက်စပ်ယှဉ်တွဲ  ကိုးကွယ်မှုနှင့်  ၎င်း၏အကြာင်းခံများဆီသို့
ကျရောက်စေသော  အစွန်းရောက်ခြင်းနှင့်  အလွန်အကျူး  ချီမွမ်းခြင်းဆီသို့
ရှိုင်သွာန်မိစ္ဆာက  ၎င်းတို့အား  လှည့်စားခေါ်ဆောင်သွားခြင်းမျိုး  မဖြစ်စေရန်
ညွှန်ကြားတော်မူသည်။

